
9. Galasiërs 4:21-31 

 

VERWELKOMING: 5 MIN 

 

YSBREKER: 20 MIN 

 Wie is jou gunsteling Ou Testamentiese karakter? Hoekom? 

 Watter wonderwerke het daar al in jou lewe plaasgevind? Vertel! 

 Watter stories vertel jou ouers oor jou geboorte? 

 

AANBIDDING: 5 MIN 

Gee vir elkeen geleentheid om die volgende vraag te antwoord: “Ek weet daar is ’n God, want...” 

Gee dan geleentheid vir stilgebed om onder die indruk van God te kom. 

 

BYBELSTUDIE: 40 MIN 

Lees Galasiërs 4:21-31. Laat elkeen in die groep een vers hardop lees. 

 Laat elkeen sê wat hom/haar in hierdie gedeelte getref het. 

 Waarom sal mens aan die wet van Moses onderworpe “WIL” wees (vers 21)? 

 Wat onthou jy van die verhaal van Hagar en Sara en hulle seuns – Ismael en Isak (Genesis 16-17 en 

21)? Wat maak Isak so uitsonderlik? 

 Isak is gebore uit God se belofte en deur ’n wonderwerk (Sara was te oud vir kinders). Hoe pas dit in 

by jou kindskap van God? 

 Lees weer vers 29. Waar gebeur dit in vandag se lewe nog? 

 Het jy die afgelope week meer soos Hagar (’n slaaf van reëls) of Sara (bevryde, geliefde en 

vergeefde) gevoel? Hoe kan ons uit ons “vryheid in Christus” leef? 

 

DIENSWERK: 5 MIN 

Julle is besig met dienswerk na buite en dienswerk in die gemeente. Praat vandag bietjie oor hoe julle 

mekaar tydens julle kleingroepbyeenkomste kan dien. 

 

GEBEDSRIGLYN: 10 MIN 

Gebed bestaan uit verskillende elemente. Gesels met mekaar watter elemente julle dink daar in gebed 

is. Verdeel dan hierdie elemente onder mekaar en laat elkeen dan namens julle een element hanteer. 

 

ADMINISTRASIE: 5 MIN 

 


